
REPUBLIKA E SHQIPERISE

KOMISIONI QENDROR I ZGJEDHJEVE

V E N D I M

PËR SHQYRTIMIN E PROCEDURAVE TË NDARJES SË LISTËS SË QV-së 0215, NË KOMUNËN BËRDICË, QARKU SHKODËR
Komisioni Qendror i Zgjedhjeve në mbledhjen e datës 17.05.2013, me pjesëmarrjen e:
Lefterije
LUZI (LLESHI)-

Kryetare

Hysen 
OSMANAJ-


Anëtar

Klement
ZGURI-


Anëtar

Vera

SHTJEFNI-


Anëtare

Shqyrtoi çështjen me

OBJEKT:
Shqyrtimi i procedurave të ndarjes së listës së QV-së 0215, në Komunën Bërdicë Qarku Shkodër

BAZË LIGJORE: 

Neni 23, pika 1 germa “a”, neni 51 pika 3 dhe neni 62, pika 6 dhe 11 i ligjit të Ligjit nr. 10019, datë 29.12.2008 “Kodi Zgjedhor i Republikës së Shqipërisë”, i ndryshuar dhe udhezimi nr. 1, datë 12.12.2012 “Për mënyrën e ngritjes dhe caktimit të vendndodhjes së qendrave të votimit dhe përgatitjen e hartës së njësisë së qeverisjes vendore për zgjedhjet” 
KQZ pasi shqyrtoi kërkesën e paraqitur dhe dëgjoi diskutimet e përfaqësuesve të partive politike,
V Ë R E N
Kryetari i Komunës Bërdicë, Qarku Shkodër me shkresën Nr.3079 prot, datë 25.03.2013, ka sjellë në KQZ “Informacion mbi procesin e njoftimit me shkrim të zgjedhësve në Komunën Bërdicë për zgjedhjet e 23 Qershorit të vitit 2013”

Nga prefektura e Qarkut Shkodër kemi marrë informacion mbi të dhënat për qendrat e votimit, numrin e zgjedhësve pranë këtyre qendrave dhe vendodhjen e tyre. Sipas këtij informacioni rezulton që sipas vendimit të Kryetarit të Komunës QV Nr.0215 ka 1000 votues. 

Me shkresën Nr.1743 prot, datë 20.02.2013, jemi vënë në dijeni që ndarja e QV-së 0215 është bërë në kundërshtim me ligjin.  Kryetari i Komunës në vendimin për ndarjen e QV-së 0215, e cila kishte afërsisht 1300 zgjedhës i ka hequr 300 zgjedhës dhe i ka bashkuar me një qendër tjetër votimi konkretisht me qendrën e votimit 0222 e cila është në një fshat tjetër, konkretisht në fshatin Beltojë. 

Kodi Zgjedhor në nenin 51 pika 3 të tij ka përcaktuar qartë që;

Kur numri i zgjedhësve të një zone qendre votimi është më i madh se 1000, lista e zgjedhësve ndahet në aq pjesë të barabarta sa qendra votimi ngrihen për atë zonë qendre votimi, në përputhje me nenin 62. Listat e ndara u caktohen qendrave në përputhje me numrin rendor të zgjedhësve, ku pjesa e parë i përket qendrës së votimit me numrin bazë. Në këtë rast, programi kompjuterik i RKGJC-së bën ndarjen automatike të listës mbi bazën e numrit të qendrës së votimit të caktuar çdo zgjedhësi. Zgjedhësit me të njëjtin mbiemër nuk mund të ndahen në lista të ndryshme. 
Nisur nga numri i zgjedhësve që ka kjo qendër votimi (1300), kjo qendër votimit duhej ndarë në dy qendra. Në asnjë rast Kodi Zgjedhor nuk e parashikon këtë procedurë që ka ndjekur Kryetari i Komunës.
Gjithashtu udhëzimi Nr.1, datë 12.12.2012 i Komisionit Qendror të Zgjedhjeve në nenin 4, pika 1.2, ka përcaktuar që kur numri i zgjedhësve është më i madhe  se 1000 zgjedhës, krijohen dy qendra votimi me numër përafërsisht të barabartë zgjedhësish. Në këtë rast qendra e re e votimit ngrihet, për sa është e mundur, në të njëjtën godinë me qendrën ekzistuese të votimit dhe numërtohet sipas sistemit unik kombëtar të numërtimit të qendrave të votimit, që do të thotë që në këtë rast duhej të krijohej qendra 02151, pra një qendër e re votimi. 

Pas marrjes së këtij informacioni, stafi i KQZ-së ka kontaktuar me kryetarin e Komunës dhe i kanë bërë me dijë faktin që kjo ndarje e qendrës së votimit është bërë në kundërshtim me përcaktimet e Kodit Zgjedhor dhe Udhëzimit të KQZ-së. Edhë pas këtij komunikimi nuk ka pasur asnjë ndryshim të vendimit të Kryetarit të Komunës Bërdicë.
Ky veprim i Kryetarit të Komunës Bërdicë, për arsyet e lartpërmendura është në kundërshtim me ligjin. KQZ si institucioni më i lartë shtetëror i cili administron dhe kontrollon procesin zgjedhor, konstaton që qendra e votimit Nr.0215, duhet të ndahet duke krijuar qendrë shtesë të votimit brenda të njëjtës zonë e cila do të numërtohet 02151.
 PËR KËTO ARSYE

Bazuar në neni 23, pika 1 germa “a”, neni 51 pika 3 dhe neni 62, pika 6 dhe 11 i ligjit nr. 10019, datë 29.12.2008 “Kodi Zgjedhor i Republikës së Shqipërisë”, i ndryshuar dhe udhezimi nr. 1, datë 12.12.2012 “Për mënyrën e ngritjes dhe caktimit të vendndodhjes së qendrave të votimit dhe përgatitjen e hartës së njësisë së qeverisjes vendore për zgjedhjet”, Komisioni Qendror i Zgjedhjeve;
V E N D 0 S I:
1. Të urdhërojë Kryetarin e Komunës Bërdicë të bëjë ndarjen e listës së Qendrës së Votimit 0215 dhe krijimin e qendrë shtesë të votimit brenda të njëjtës zonë e cila do të numërtohet 02151, brenda pesë ditëve nga marrja e këtij vendimi.
Ky vendim hyn nё fuqi menjёherё.
Kundёr kёtij vendimi mund tё bёhet ankim nё Kolegjin Zgjedhor, pranё Gjykatës sё Apelit Tiranё, brenda 5 ditёve nga shpallja e kёtij vendimi
Lefterije

LUZI (LLESHI)-


Kryetare

Hysen 

OSMANAJ-



Anëtar
Klement

ZGURI-



Anëtar
Vera


SHTJEFNI-



Anëtare

